
HONDARTZAKO ESKUBALOIKO JOKALARIEN JANTZIAK ALDATZEKO ARAUAREN 

KONTRA AGERTU DA EMAKUNDE 

• Erabaki sexista dela uste du eta ez duela zerikusirik jokalekuetan besteen 

gainetik gailendu behar diren kirol baloreekin   

• Jokalarien aldeko txosten bat egingo du eta bat egiten du Europar 

Batzordean neurriaren kontra aurkeztutako ekimenarekin 

 

Espainiako Hondartzako eskubaloiko Federazioak  emakumezko jokalariei top eta bikiniz 

osatutako jantzia ezartzeko erabakiaren aurrean, Emakundek-Emakumearen Euskal 

Institutuak bere aurkako iritzia agertu du. Emakunderen iritziz, neurri sexista da eta ez du 

zerikusirik jokalekuetan besteen gainetik gailendu behar diren kirol baloreekin, eta bai 

gure gizartean oraindik indarrean dagoen sexismoarekin. Erabakiak ez du helburu 

jokalariak erosoago egotea edo eraginkorragoak izatea euren zereginean, baizik eta euren 

irudia erakargarri egitea, berdintasun eta ez diskriminazio printzipioen kontra joanez.  

Emakundek bere babesa ematen die neurri honen kontra agertu diren Hondartzako 

Eskubaloi Euskal Federazioari eta talde eta jokalariei, eta neurriaren kontrako eta 

jokalarien aldeko txosten bat  prestatzearekin batera, Emakumearen Institutura bidali du 

kasua beren eskuduntzen alorrean parte har dezan. Era berean, bat egin du Izaskun Bilbao 

europarlamentariak Europar Batzordean aurkeztutako neurriaren kontrako 

ekimenarekin. Emakundek galdetzen du zergatik ez den antzeko neurririk hartzen 

gizonezkoekin eta gogoratzen du gizarteko hainbat alorretatik emakumeak objektu bezala 

soilik ikusiak izan ez daitezen lana egiten den bitartean, honelako neurri batek atzera 

pausua suposatzen duela.   

Emakunderen iritziz, helburua emakumezkoen kirola bultzatzea baldin bada, badaude 

beste bide batzuk, adibidez kirol munduan emakume eta gizonen berdintasuna bultzatuko 

duten neurriak hartzea.   

